
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩২


 


শব্দ বড়ো প্রতারক এই সত্য তারাই জেনেছে

যাদের শহরে জমে উঠছে

সভা ও সমিতি খুব ধুমধাম করে আর ছেদহীন

বেজে যাচ্ছে নান্দীগান

যত আলো তত ছায়া হয়তো বা

তারও চেয়ে বেশি অন্ধকার

শব্দের সংসার করি, গার্হস্থ্য সাজাই

প্রতারণা দিয়ে, কুহকের

নশ্বর পৃথিবী জুড়ে শুধু অবসাদ




 

রাত ১০-০৫, তদেব ৪.৮.১১



৩৩


 


এই জন্ম বিষে নীল, পরিত্রাণহীন

পুড়ে যায়, নির্বিকার

শুষে নিই নিজেই নিজের ছাই

শ্বাসে ও প্রশ্বাসে কেন

এত দাহ এত প্ররোচনা, জমে ওঠে

থরে থরে কালকূট

পুড়ে যায় এই জন্ম প্রতিরোধহীন




 

রাত ১১-০০, তদেব

	        এই পাতাটি অন্য কোনো ভাষায় উপলব্ধ নয়।

